Skipulags- og byggingarnefnd


70. fundur skipulags- og byggingarnefndar Hveragerðisbæjar var haldinn mánudaginn 3. september 2007, kl. 18:30 á skrifstofu bæjarins að Sunnumörk 2. Á fundinn voru mætt Eyþór H. Ólafsson, Róbert Hlöðversson,  Guðrún Friðriksdóttir, Guðjón B. Hálfdánarson, sem mætti í forföllum Antons Tómassonar og Eyjólfur K. Kolbeins, sem mætti í forföllum Kristínar Dagbjartsdóttur.  Ennfremur sátu fundinn Snorri Baldursson, slökkviliðsstjóri, Ármann Ægir Magnússon, fulltrúi fatlaðra, Oddur Hermannsson, landslagsarkitekt og Guðmundur F. Baldursson skipulags-  byggingarfulltrúi, sem skráði fundargerð í tölvu.

Eyþór H. Ólafsson formaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun.  Eftirfarandi mál voru tekin fyrir:

1. Sólborgir, aðalskipulag, athugasemdir Skipulagsstofnunar.

Tillaga að breytingu á aðalskipulagi Hveragerðis 2005-2017 ,,Svæðið austan Varmár,
Lagt fram bréf frá Skipulagsstofnun dags. 3. ágúst 2007, þar sem óskað er eftir nokkrum lagfæringum á skipulagsgögnum áður en aðalskipulagsbreytingin verður afgreidd til umhverfisráðherra.  Skipulagsfulltrúi gerði grein fyrir samráðsfundum fulltrúa Hveragerðisbæjar við Fulltrúa Sveitarfélagsins Ölfus og Vegagerðarinnar þar sem m.a. voru ræddar framkomnar athugasemdir við aðalskipulagstillöguna.

Lögð fram lagfærð tillaga að breytingu á aðalskipulagi Hveragerðis 2005-2017 ,,Svæðið austan Varmár” ásamt lagfærðri greinargerð og umhverfismatsskýrslu, gert af Pálmari Kristmundssyni , arkitekt og Línuhönnun ehf, dags. 03/08/2007. 

Til að koma til móts við óskir Skipulagsstofnunar og framkomnar athugasemdir við aðalskipulagstillöguna þá hafa eftirfarandi breytingar verið gerðar á skipulagsgögnunum:

a) Tenging Sólborgarsvæðis við Suðurlandsveg hefur verið færð um 210 metra til austurs til samræmis við niðurstöðu samráðsfunda við Vegagerðina og Sveitarfélagið Ölfus.

b) Legu tengivegar að Ölfusborgum hefur verið breytt því sem næst til samræmis við gildandi aðalskipulag. Með þessu móti er komið til móts við athugasemdir Sameignarfélags Ölfusborga og Sveitarfélagsins Ölfus.

c) Hólabraut norðan við Sunnumörk verður safngata og verður ekki sýnd sérstaklega á aðalskipulagsuppdrætti.

d) Lögun nokkurra landnotkunarreita hefur verið lagfærð til samræmis við breytta legu vega og gatnamóta.

e) Texti í umhverfismatsskýrslu hefur verið samræmdur þeim breytingum, sem gerðar hafa verið á aðalskipulagsuppdrættinum og mat hefur verið lagt á umhverfisáhrif mislægra gatnamóta, vegtenginga við þau og á aðra valkosti.

f) Skipulagsgögn hafa verið lagfærð til samræmis við athugasemd frá Landsneti og ábendingu Skipulagsstofnunar þar um.

g) Í greinargerð hefur verið settur inn texti um að neysluvatn til samræmis við athugasemdir frá HES og ábendingar Skipulagsstofnunar.

h) Í greinargerð er fjallað um hvernig umhverfissjónarmið hafa verið felld inn í skipulagsáætlunina og hvernig hliðsjón hefur verið höfð af umhverfismatsskýrslu og framkomnum athugasemdum.

i) Bókun bæjarstjórnar frá 5. júlí sl, um mislægu gatnamótin, hefur verið sett inn í greinargerð.

j) Tafla 4.2 verði lagfærð í samræmi við ábendingar Skipulagsstofnunar.

k) Misræmi á lið 2h á skipulagsuppdrætti og kafla 1.1 í umhverfismatsskýrslu verði lagfært.

l) Umhverfismatsskýrsla verður viðauki við greinargerð.

Afgreiðsla: Nefndin leggur til við  bæjarstjórn að ofangreindar breytingar á skipulagsgögnum verði samþykktar og að lagfærð umhverfismatsskýrsla verði viðauki við greinargerð.

2. Fyrirhuguð staðsetning Suðurlandsvegar og mislægra gatnamóta í Ölfusi, bréf frá Eldhestum ehf.

Lagt fram bréf frá Eldhestum ehf, dags. 13/08/2007, þar sem fram kemur að forráðamenn félagsins telja færslu Suðurlandsvegar í suðurátt og staðsetningu mislægra gatnamóta beint norðan við Hótel Eldhesta hafi neikvæð áhrif á starfsemi félagsins.  Lagt er til að ef vegarstæðið þurfi að vera á umræddum stað þá verði mislægu gatnamótin færð til móts við og austur fyrir brúna yfir Varmá og að tvöföldun vegarins nái meira til norðurs.  Forráðamenn félagsins leggja hins vegar til að Suðurlandsvegur verði lagður á landamerkjum Stóra-Saurbæjar og Öxnalækjar og beina leið áfram austur á núverandi veg á milli Kotstrandar og Sandhóls.

Málið var á dagskrá bæjarráðs þann 30/08/2007 og var því vísað til umfjöllunar í skipulags- og byggingarnefnd.

Afgreiðsla: Nefndin bendir á að nýlegt aðalskipulag Hveragerðis gerir ráð fyrir Suðurlandsvegi á núverandi stað og það sama má segja um aðalskipulag Sveitarfélagsins Ölfus. Aðalskipulag Hveragerðis gerir jafnframt ráð fyrir tvöföldun Suðurlandsvegar til suðurs og mislægum gatnamótum á móts við Velli, þegar kemur að tvöföldun Suðurlandsvegar. Á nýafstöðnum samráðsfundum fulltrúa Hveragerðisbæjar, Sveitarfélagsins Ölfus, Árborgar og Vegagerðarinnar, um Suðurlandsveginn, hefur Vegagerðin lagt mikla áherslu á að fjarlægð milli mislægra gatnamóta  á Hringveginum verði að lágmarki um 2 km og að gatnamótin á móts við Velli verði  færð lengra til austurs frá gildandi aðalskipulagi til að auka fjarlægð þeirra frá gatnamótum á móts við Breiðumörk.  Fulltrúar Sveitarfélagsins Ölfus hafa einnig, á framangreindum samráðsfundum, beitt sér fyrir færslu gatnamótanna til austurs, m.a. m.t.t. núverandi starfsemi á Völlum. Færsla gatnamótanna í vestur átt kemur því ekki til greina enda í mótsögn við áherslur Vegagerðarinnar.   

Til að koma til móts við sjónarmið Vegagerðarinnar og Sveitarfélagsins Ölfus og að nokkru leiti til móts við sjónarmið bréfritara hvað varðar aukna fjarlægð gatnamótanna frá Hótel Eldhestum, fellst nefndin á  að gatnamótin á móts við Velli verði færð um allt að 360 metra til austurs frá gildandi aðalskipulagi.

Nefndin telur ekki rétt að ráðast  í endurskoðun á legu Suðurlandsvegar með það að markmiði að vegurinn verði færður til suðurs eins og bréfritarar leggja til enda er hér um að ræða mjög umfangsmikla breytingu á aðalskipulagi viðkomandi sveitarfélaga sem er auk þess í mótsögn við eitt af megin markmiðum aðalskipulags Hveragerðis. Breytingin  snertir hagsmuni fjölmargra aðila og yrði að öllum líkindum afar umdeild.  Það er mat nefndarinnar að vinna við slíka endurskoðun yrði mjög tímafrek og alls óvíst að hún næði nokkurn tíma fram að ganga. Hinsvegar er líklegt að hún tefji verulega fyrir löngu tímabærum vegabótum á Suðurlandvegi.

3. Kambaland, deiliskipulag, athugasemdir sem borist hafa, afgreiðsla.

Tillaga að deiliskipulagi ,,Kambaland”, hefur verið auglýst samkvæmt 25. gr. skipulags- og byggingarlaga nr. 73/1997.  Svæðið sem tillagan nær til liggur vestan við núverandi byggð og nær til svæða sem kölluð eru Þverbrekkur, Hraunbrún og Hrauntunga.  
Skipulagssvæðið afmarkast  af Suðurlandvegi til suðurs og vesturs, af Hamrinum til norðurs og af íbúðarbyggð við Smyrlaheiði, Valsheiði, Kjarrheiði, Borgarhraun og Kambahraun til austurs.   Tillagan felur í sér heimild til að  byggja allt að 262 íbúðir á svæðinu auk skóla- og verslunar/þjónustuhúsnæðis.  Tillagan var auglýst frá og með 25. júní til og með  24. júlí 2007. Frestur til að skila inn athugasemdum rann út 7. ágúst 2007. Tillagan er í samræmi við aðalskipulag Hveragerðis 2005-2017.
Athugasemdir bárust frá lóðarhöfum 13. lóða við Valsheiði, dags. 31/07/2007 og  5 lóða við Kjarrheiði dags. 02/08/2007, þar sem lagt er til að tengivegur vestan við Valsheiði og Kjarrheiði verði færður ofar í ,,Kambaland”.  Meðfylgjandi er afrit af deiliskipulagsuppdrætti, þar sem tillögur bréfritara eru færðar inn á uppdráttinn.  Bréfritarar telja tillögu sína leiða til sparnaðar við gatnagerð, færri íbúar verði fyrir ónæði frá umferð, rekstur tengivegar verði hagkvæmari m.t.t. snjóþunga og opið svæði milli hverfa verður stærra.

Lögð fram umsögn frá Landform ehf, dags. 28. ágúst 2007, um ofangreindar athugasemdir.  Landform ehf bendir á að deiliskipulagstillagan sé í samræmi við gildandi aðalskipulag Hveragerðis. Þegar aðalskipulagið var auglýst kom ekki fram athugasemd við legu umrædds tengivegar.  Landform ehf telur tengiveginn vera mikilvægan til að tengja saman ólíka bæjarhluta. Tillaga íbúa geri ráð fyrir lengingu á tengiveginum, hæðarlega vegarins verður erfiðari og óþarfa bílaumferð um íbúðarsvæði Kambalands eykst til muna.  Landform ehf. leggur til að framkomnum athugasemdum verði vísað frá.

Lagður fram tölvupóstur frá Verkfræðistofu Sigurðar Thoroddsen, dags. 29/08/2007, þar sem tekið er undir umsögn Landforms ehf .

Afgreiðsla: Nefndin er sammála umsögn Landforms ehf.  Til að koma til móts við sjónarmið bréfritara telur nefndin rétt að við hönnun tengivegar meðfram Valsheiði, Kjarrheiði og Smyrlaheiði verði sérstaklega hugað  að hljóðvist og öðrum umhverfisþáttum.  Nefndin leggur til við bæjarstjórn að deiliskipulagstillagan verði samþykkt.
4. Deiliskipulag við Sunnumörk og Mánamörk, athugasemdir sem borist hafa, afgreiðsla.

Tillaga að deiliskipulagi ,,Við Sunnumörk og Mánamörk”, hefur verið auglýst samkvæmt 25. gr. skipulags- og byggingarlaga nr. 73/1997.  Tillagan felur í sér breytingu á byggingarreit lóðarinnar Sunnumörk 6 og heimild til þess að starfrækja þar sjálfsafgreiðslustöð á olíu og bensíni. Tillagan er í samræmi við aðalskipulag Hveragerðis 2005-2017. Tillagan var auglýst frá og með 9. júlí til og með 7. ágúst 2007. Frestur til að skila inn athugasemdum rann út 21. ágúst 2007.  Engar athugasemdir bárust.

Afgreiðsla: Nefndin leggur til við bæjarstjórn að deiliskipulagstillagan verði samþykkt.

5. Útivistarsvæði undir Hamrinum.

Eyþór lagði fram eftirfarandi tillögu:

Skipulags- og byggingarnefnd leggur til við bæjarstjórn að hafin verði sem fyrst vinna við að hanna útivistarsvæðið undir Hamrinum í samræmi við stefnumörkun bæjarstjórnar 2007-2010.

Í stefnumörkuninni segir: ,,Bæjarstjórn Hveragerðisbæjar stefnir að því að byggja upp fjölbreytt, fjölskylduvænt útivistarsvæði undir Hamrinum sem nýtast mun bæjarbúum, ungum sem öldnum.”

Í stefnumörkun liggur fyrir að hefjast á handa við framkvæmdir á svæðinu næsta vor og því mikilvægt að fara að huga að hönnun þess sem fyrst. 

Jafnframt er vísað til stefnumörkunar í aðalskipulagi Hveragerðis 2005-2017 en þar segir um svæðið: ,,Aðalskipulagið gerir ráð fyrir áframhaldandi uppbyggingu fyrir íþrótta- og æfingaaðstöðu sem flettuð verði saman við skógræktarsvæðið með gerð göngustíga, þolfimi- og æfingavalla af ýmsum toga, áningarstaða og margs fleira”
Nefndin leggur til að hafin verði vinna við skipulag svæðisins, sem liggi fyrir til kynningar fljótlega upp úr næstu áramótum.

Afgreiðsla: Tillagan samþykkt samhljóða.

6. Umsögn um veitingu vínveitingaleyfis.

6.1  Umsókn um nýtt leyfi til áfengisveitinga.

Veitingastaður í flokki II (umfangslitlir áfengisveitingastaðir).

Umsækjandi: Heilsukostur ehf, Kjöt og Kúnst,  kt. 630895-2439, Breiðumörk 21, 810 Hveragerði.

Forsvarsmaður: Anna María Eyjólfsdóttir, kennitala 110852-3209, Heiðarbrún 42, 810 Hveragerði.

Starfstöð: Kjöt og Kúnst, Breiðumörk 21, 810 Hveragerði.

Dagsetning umsóknar: 07/08/2007. 

Skipulags- og byggingarnefnd mælir með veitingu leyfisins.

6.2  Umsókn um nýtt leyfi til áfengisveitinga.

Veitingastaður í flokki II (umfangslitlir áfengisveitingastaðir).

Umsækjandi: ST ehf, kt. 690998-3009, Bæjarhálsi 1, 110 Reykjavík.

Forsvarsmaður: Egill Guðni Jónsson, kennitala 160652-4389, Leiðhömrum 52, 112 Reykjavík.

Starfstöð: Eden ehf, Austurmörk 25, 810 Hveragerði.

Dagsetning umsóknar: 15/08/2007. 

Skipulags- og byggingarnefnd mælir með veitingu leyfisins.

7. Austurmörk 7, breyting á útliti og innra skipulagi, umsókn um byggingarleyfi.

Sótt er um byggingarleyfi fyrir breytingum á útliti og innra skipulagi athafnahúsnæðis.

Umsækjandi er  Ö.R.Tréverk ehf, kt. 680297-2079, Austurmörk 7, 810 Hveragerði.

Umsókn er dagsett: 24/08/2007.

Meðfylgjandi aðaluppdrættir eru dagsettir breyttir: ágúst 2007.

Aðalhönnuður er Rúnar Friðgeirsson kt. 180361-2279.

Meðfylgjandi er samþykki annarra lóðarhafa lóðarinnar.

Afgreiðsla: Nefndin samþykkir útlitsbreytingarnar en óskar eftir nánari upplýsingum um tilgang breytinga á innra skipulagi m.t.t. brunavarna.

Fleira ekki gert og fundi slitið kl. 20:40.

